
1. VOTUM-INTROITUS-TONGGO 

P : Ibagas Goran ni Naibata Bapa, pakon Tuhan Jesus Kristus ampa Tonduy 
Napansing, Sitompa langit pakon tanoh on. Amen 

Pitah mangkawah bani Naibata tumang do mambahen marhasonangan 
tonduyhu, humBani do roh haluahonku. Haleluya 

Tonggo : Ham Tuhan Naibata na i nagori atas, roh hanami panorang on hu 
lobei-lobeiMu ibagas sihol ni uhur marparsaoran hu-Bamu. 
Pangindoannami Bamu, marianan ma Ham i tongah-tongahnami, 
marhiteihon ni ai parsimada hanami bani hagoluhan na humBamu. Ungkab 
Ham ma hauhuronnami bei ase sirsir hanami laho manjalo janah 
mamparimbagaskon Hatamu na gabe hagoluhannami. Amen 

2. MANDODING Hal 404 : 1-2  “Ganup Ari do in” 

1. Ganup ari do in, ronsi tahun hu tahun, 
Sihol do hudodingkon Goran mu. 
Ham Tuhan Naibata, sai hupuji do Ham, 
halani haganup layak-Mu. 
Ham arta naharga, poltik hujolom in, 
humbani nahinan Ham do tong Naibatangkin. 
Bonani na dear, ronsi sadokah nin. 
Panondang na lihar, bai ganup nagolap in. 

2. Hatamu do Tuhan, hupindahi nuan, 
bahen suluh bai pardalankin. 
Pitah Ham dansa in, na mambotoh ijin, 
Aha na huporluhon Tuhan. 
Ham arta naharga, poltik hujolom in, 
humbani nahinan Ham do tong Naibatangkin. 
Bonani na dear, ronsi sadokah nin. 
Panondang na lihar, bai ganup nagolap in. 

3. MAMBASA PARMAHAN NA MADEAR 

4. MANDODING Hal 350 : 1-2  “Holong na Humbani Tuhan” 

1. Holong na hunbani Tuhan, na roh humbai Jesus in. 
Sai totap do marsinondang holongni Tuhanta in 
Sai sondangkon ma holong-Ni das bai hagolapan in 
Ase haganup pardousa ipaluah Naibata 

2. Dousa pakon kuasani, ampa sipangagou in. 
Sai marhoih do ganupan, bani paruntolon in. 
Sai sondangkon ma holong-Ni, das bai hagolapan in. 
Ase haganup pardousa, ipaluah Naibata. 

 

5. MAMBASA TEKS AMBILAN MINGGU 

P: Tangar hita ma Hata ni Naibata na tarsurat bani Pangungkabon 12 : 10-12 

Martuah do na manangar Hata ni Naibata anjaha na marimbagashonsi. 
 

K : Amen. 
 

6. MANDODING Hal 353 : 2+5 “Marsora do Tonduy ni Tuhanta in” 

2. Marunduk ni uhur sopotkon ma in, 
pambaen mu na jahat ampa jungkatmin. 
Ondoskon bai Jesus bulat dirimin, 
tongtong ma sai dingat pangkopkop-Ni in. 

5. Sai jolom tangan-Ni pangindo ma on: 
Ramoti puhoi au susianmon. 
Pabulat uhurhu patoguh au on, 
manggolom hata-Mu bani goluhkon. 

Suhut : SEKTOR I (JERUSALEM) 
Parambilan: Pdt. Flora Hutagaol,MTh., Paragenda: Sy. Rosma Silitonga; Doding :    
Sy.Dewi Hutabarat, Tonggo Syafaat: Sy. Tiona Situmeang, Padalan Galangan: Sy. 

Binsaudin Saragih, Singer: Sy. Sri Wahyuni, Sy.  Paulina Lumbantoruan, Bp. 
Jhonsugiat, Pemusik: Sy. Jhan Saberlan Purba 

7. AMBILAN : Pdt. Flora Hutagaol,MTh. 

8. MANDODING Hal 459 : 1+3  “O, Tuhan Tiap Jam” 

 

1. O Tuhan tiap jam, au mamorluhon Ham. 
Ai ham tumang na boi, pasonang uhurhin. 
Bai haganup ianan, Ham do hupindahi. 
Na roh do au sonari, holong ma Ham. 

3. O, Tuhan tiap jam, bamu ma goluhkin 
Anggo daoh do Ham, soya do ganup in. 
Bai haganup ianan, Ham do hupindahi. 
Na roh do au sonari, holong ma Ham. 

9. MARTONGGO (Doa Syafaat) 

10. MANDODING Patumpu Galangan Hal 383 : 1-2 “Marhitei Diatei Tupa” 

1. Marhitei diatei tupa roh do au Tuhan 
Mamboban buah ni horja na binereMu 
Jesus, Jesus, jalo Ham ma au 
Bai hurangni panurdukhu anju Ham ma au 

2. Ge buei na dob hujalo pasu-pasu-Mu 
tapi hurang do hubahen, malas uhur-Mu 
Jesus, Jesus, jalo Ham ma au 
bai hurangni panurdukku, anju Ham ma au 

 

11. TONGGO GALANGAN – PANUTUP – PASU PASU 
Parambilan : Ondoskon hita ma galanganta huBani Naibata 
Ham Tuhan Naibata Bapanami, Ham do na dob mambere pasu- pasu ibagas 
goluhnami ari-ari. On pe roh do hanami hu-Bamu mangondoskon galangan puji-
pujion pakon tarimakasihnami. Sai jalo Ham ma galangannami on anjaha pasu-
pasu Ham bahen hadearon ni horja i tongah-tongah ni KuriaMu. Na mangelek 
do homa hanami hu-Bamu, tambahi Ham ma pasu-pasu hu bannami, ase 
lambin layak hanami laho manggalangkon sinadongannami hubani harajaonMu 
bahen hasangaponMu, ibagas Goranni AnakMu Jesus Kristus Sipaluah hanami. 
Amen 
 
Riap ma hita martonggo na niajarhon ni Tuhan Jesus hubanta “Ham Bapanami 
na i nagori atas. Sai napapasing ma GoranMu. Sai roh ma harajaonMu. Sai saud 
ma harosuh ni uhurMu i nagori tongah on songon na i nagori atas. Bere Ham 
ma bannami sadari on hagoluhan ari-ari. Sasap Ham ma dousanami songon 
panasapnami bani dousa ni hasoman, na mardousa dompak hanami. Ulang 
hanami bobai Ham hu parlajouan. Paluah Ham ma hanami humbani pangagou. 
AI ham do Simada harajaon, pakon hagogohon ampa hasangapon sadokah ni 
dokahni. Amen. 
 
Jalo hita ma pasu-pasu humbani Naibata. 
Idop ni uhur ni Tuhan Jesus Kristus pakon holong ni atei ni Naibata Bapa, ampa 
parsaoran ni Tonduy Napasing ma manghasomani hita haganupan. Amen. 
 
Mandoding : Diatei tupa ma, Bamu Ham Naibata 
Ham Bapa na i surga, diatei tupa ma. Amen. 
 


